
ABSTRAK

Kajian ini bertajuk Dilalah an-Nawasikh fi surah al-Bagqarah Dirasah Tatbigiyyah
Tahliliyyah. Pengkaji telah membangkitkan beberapa persoalan, antaranya ialah apakah
yang dimaksudkan dengan an-Nawasikh dari sudut definasi, jenis dan fungsi? Apakah
af’al an-Nawasikh yang paling banyak terdapat di dalam surah al-Bagarah dan
Dilalahnya? Apakah huruf an-Nawasikh yang paling banyak terdapat di dalam surah al-
Bagarah dan Dilalahnya? Dan adakah terdapat af’al atau huruf yang bertukar Dilalahnya
dari Dilalahnya yang asal? Kajian ini bertujuan mengetahui sebahagian makna Dilalah
an-Nawasikh di dalam surah al-Bagarah serta menerangkan Dilalah af’al dan huruf
melalui dirasah nahwiyyah. Dari sudut metodologi penyelidikan pula, kajian ini
menggunakan campuran metodologi iaitu kajian kepustakaan, diskriptif dan analisis.
Kajian ini telah menjelaskan Dilalah an-Nawasikh dan cara pemahamannya yang tepat
dan seterusnya mampu meningkatkan pemahaman Bahasa Arab di Malaysia. Hasil kajian
ini mendapati Dilalah an-Nawasikh sama ada af’al atau huruf akan berubah maknanya
berdasarkan bentuk ayat dan ianya membawa kepada perubahan dari makna asal Dilalah
tersebut. Seterusnya, pengakaji mencadangkan perlunya kepada penerusan kajian
seumpama ini di dalam bab an-Nawasikh dan Dilalahnya yang terdapat di dalam al-
Quran. Hal ini disebabkan kajian seumpama ini penting dalam memahami teks al-Quran
secara lebih mendalam terutama yang berkaitan dengan hukum syariah yang akan

memberi impak dalam kehidupan manusia.

